
ᐱᕙᓪᓕᐊᔪᖅ ᓄᑖᙳᕆᐊᖅᑎᑕᐅᔪᖅ  
ᐱᔾᔪᑎᓕᒃ: H1N1-ᒥᒃ ᖃᓂᒪᓐᓇᒥᒃ  
 
ᖃᓄᐃᓕᖓᓂᕆᔭᐅᔫᑉ ᓄᑖᙳᕆᐊᖅᑎᑕᐅᓂᖓ – ᔫᓂ 16-ᒥᑦ - 1:00-ᒧᐊᖅᑎᓪᓗᒍ ᐅᓐᓄᒃᓴᒃᑯᑦ:  
 

• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᓇᓗᓇᐃᖅᓯᓯᒪᓕᖅᐳᑦ H1N1-ᒧᑦ ᐱᑕᖃᓪᓚᕆᓕᕐᓂᖓᓂᒃ ᓄᓇᕘᒥᐅᓕᒫᓂ. 
ᑭᖑᓪᓕᖅᐹᒥᒃ ᓄᑖᙳᕆᐊᖅᓯᒪᔪᓂᒃ ᔫᓂ 13-ᖑᑎᓪᓗᒍ ᑐᓴᖅᑎᑦᑎᐊᓪᓚᓚᐅᖅᑎᓪᓗᑕ, ᖃᐅᔨᒪᔭᖃᓕᕐᒥᔪᒍᑦ 25-ᑲᓐᓂᕐᓂᒃ 
ᐱᓕᖕᓂᒃ H1N1-ᒥᒃ ᖃᓂᒪᓐᓇᒥᒃ ᑲᑎᓕᒫᖅᖢᒋᑦ ᓇᓗᓇᐃᖅᑕᐅᓯᒪᔪᑦ ᑕᐃᒪᐃᑦᑐᖃᕐᓂᖏᓐᓂᒃ 189-ᖑᓕᖅᖢᑎᒃ. ᐃᓚᖏᑦ ᑖᒃᑯᐊ 
ᓇᓗᓇᐃᖅᑕᐅᓯᒪᔪᑦ ᕿᑭᖅᑖᓗᖕᒥᙶᖅᐳᑦ. ᑕᒪᐃᓐᓂᑦ ᑲᑎᖦᖢᒋᑦ ᓇᓗᓇᐃᖅᓯᒪᔪᑦ, 55%-ᐸᓗᖏᑦ ᕿᑎᕐᒥᐅᓂᙶᖅᐳᑦ, 43%-ᖏᑦ 
ᑭᕙᓪᓕᕐᒥᐅᓂᙶᖅᐳᑦ, 2%-ᖏᓪᓗ ᕿᑭᖅᑖᓗᖕᒥᐅᑕᐅᕗᑦ.  

 
• 16-ᖑᖅᓯᒪᓕᖅᑐᑦ ᐃᓗᐊᖅᓴᖅᑕᐅᔭᕆᐊᓖᑦ ᓇᓗᓇᐃᖅᑕᐅᓯᒪᒻᒪᕆᒃᑐᒥᒃ H1N1-ᖃᕐᓂᖏᓐᓂᒃ ᑲᒪᒋᔭᐅᓯᒪᓪᓗᑎᒃ ᐋᓐᓂᐊᕕᖕᒥ. 11-

ᒋᔭᖏᑦ ᑖᒃᑯᐊ 16 ᖃᓄᐃᑦᑐᓐᓃᖅᓯᒪᓕᖅᑐᑦ ᐋᓐᓂᐊᕕᖕᒦᑦᑐᓐᓃᖅᓯᒪᓕᖅᖢᑎᒡᓗ.  
 

• ᖃᔅᓯᑲᓪᓚᐅᒋᓪᓗᑎᒡᓗ ᐃᓗᐊᖅᓴᖅᑕᐅᔭᕆᐊᓖᑦ ᐋᓐᓂᐊᕕᖕᒦᑎᑕᐅᓪᓗᑎᒃ ᐆᑎᕐᓇᖃᑦᑕᕐᓂᕐᒥᒃ/ᓄᕙᖕᓂᕐᒥᒃ ᐱᓯᒪᓪᓗᑎᒃ. ᑖᓐᓇ 
ᐱᓕᕆᕝᕕᒋᔭᐅᔪᖅ ᓱᓕ ᐅᑕᖅᑭᕗᖅ ᖃᐅᔨᓴᕐᕕᖕᒥᑦ ᓇᓗᓇᐃᖅᑕᐅᓪᓚᑦᑖᕋᔭᕐᓂᖏᓐᓂᒃ ᑕᒪᒃᑯᐊ ᐃᓄᐃᑦ H1N1-ᒥᒃ 
ᖃᓂᒪᓂᖃᕐᒪᖔᑕ. ᑕᒪᕐᒥᑦᑎᐊᖅ ᑖᒃᑯᐊ ᐱᓯᒪᕙᒌᖅᑕᒥᓂᒃ ᐃᓗᐊᖅᓴᖅᑕᐅᔭᕆᐊᖃᖅᐸᒃᑐᓂᒃ ᐱᓯᒪᕙᒌᖅᐳᑦ. 

 
• ᖃᔅᓯᑲᓪᓚᐃᑦ ᓄᓇᓖᑦ ᕿᑎᕐᒥᐅᓂ ᑭᕙᓪᓕᕐᒥᐅᓂᓗ ᐊᑐᖃᑦᑕᖅᓯᒪᕗᑦ ᐊᖏᔪᑲᓪᓚᖕᒥᒃ ᐋᓐᓂᐊᕐᓂᖅᑕᖃᕈᓘᔭᓕᖅᖢᓂ ᑕᒪᑐᒧᖓ 

ᖃᓂᒪᓐᓇᒧᑦ. ᓯᕗᓂᖓᓂ ᐅᖃᐅᓯᐅᓯᒪᑎᓪᓗᒍ, ᑖᓐᓇ ᐱᓕᕆᕝᕕᒋᔭᐅᔪᖅ ᐃᑲᔪᖅᑐᐃᕗᖅ ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂᒃ 
ᖃᔅᓯᑲᓪᓚᒃᑎᒍᑦ: 

 ᐋᓐᓂᐊᕕᓕᐊᕐᕖᑦ ᐃᖅᑲᓇᐃᔭᖅᑎᑦᑎᕙᓪᓕᐊᕗᑦ ᐃᓗᐊᖅᓴᐃᔨᒃᑲᓐᓂᕐᓂᒃ ᑕᐃᒪᐃᑦᑕᕆᐊᖃᕌᖓᒥᒃ. 
 ᓘᒃᑖᒃᑲᓐᓂᕐᓂᒃ ᓇᒧᙵᖅᑎᑦᑎᕙᓪᓕᐊᔪᖃᖅᐳᖅ ᑕᐃᒪᐃᑦᑕᕆᐊᖃᕌᖓᒥᒃ. 
 ᖁᑦᑎᒃᑐᒦᓐᓂᖅᓴᐃᑦ ᐱᓕᕆᕝᕕᒋᔭᐅᔪᒥ ᐱᓕᕆᑦᔩᑦ ᖃᐅᔨᒋᐊᖃᑦᑕᖅᓯᒪᕗᑦ, ᖃᐅᔨᒋᐊᖃᑦᑕᐃᓐᓇᕐᓂᐊᖅᖢᑎᒡᓗ 

ᐋᓐᓂᐊᕕᖕᓄᑦ ᓄᓇᓕᖕᒥᐅᓪᓗ ᓯᕗᓕᖅᑎᖏᓐᓄᑦ ᑕᒪᒃᑯᓇᓂ ᑕᒪᑐᒧᖓ ᐊᒃᑐᖅᑕᐅᓯᒪᔪᓄᑦ ᓄᓇᓕᖕᓄᑦ. 
 

• ᑕᒪᕐᒥᑲᓴᒃ ᐋᓐᓂᐊᕖᑦ ᓄᓇᓕᖕᓂ ᑕᒪᑐᒧᖓ ᐊᒃᑐᖅᑕᐅᓯᒪᔪᑦ ᐅᖃᖃᑦᑕᐃᓐᓇᖅᐳᑦ ᖃᔅᓯᐅᓂᕆᔭᖏᑦ ᐃᓗᐊᖅᓴᖅᑕᐅᔭᕆᐊᓖᑦ ᑕᑯᔭᕆᐊᖃᖃᑦᑕᖅᑎᒃ 
ᐆᑦᕐᓇᑲᑕᒃᑐᑦ ᓄᕙᒃᑐᑦ ᐅᓄᕈᓐᓃᖅᐸᓪᓕᐊᓂᖏᓐᓂᒃ. ᑭᓯᐊᓂᑦᑕᐅᖅ, ᐃᓚᖏᑦ ᐋᓐᓂᐊᕖᑦ ᐅᖃᐅᓯᖃᖅᓯᒪᔪᑦ ᐅᔾᔨᕐᓇᒻᒪᕆᒃᑐᒥᒃ 
ᐆᑎᕐᓇᖅᑐᖃᒃᑲᑕᖕᓂᖓᓂᒃ ᓄᕙᓕᖅᑐᖃᑲᑕᖕᓂᖓᓂᒃ ᐱᓇᓱᐊᕈᓯᐅᑉ ᓄᙳᐊᓂ. ᖃᔅᓯᑲᓪᓚᒻᒪᕆᐅᓂᕆᔭᖏᑦ ᐃᓄᐃᑦ ᐆᑎᕐᓇᑲᑕᒃᑐᑦ ᓄᕙᓕᑲᑕᒃᑐᑦ 
ᐱᔪᓐᓃᖅᐸᓪᓕᐊᓕᖅᑐᑦ, ᐱᔪᓐᓃᖅᓯᒪᓕᖅᖢᑎᒡᓘᓐᓃᑦ, ᐊᖏᕐᕋᒥᓂ. 

 
• ᑭᒃᑯᑐᐃᓐᓇᐃᑦ ᐆᑎᕐᓇᑲᑕᒃᑐᑦ ᖁᐃᖅᓱᑲᑕᒃᑐᑦ ᐋᓐᓂᐊᖅᑰᔨᔨᔪᑦ – ᑕᒪᓐᓇ ᐃᓚᖃᖅᖢᓂ ᐆᑎᕐᓇᕐᓂᕐᒥᒃ ᖁᐃᖅᓱᕐᓂᕐᒥᒡᓗ, ᓱᕐᓗᖏᑦ 

ᑲᒃᑭᓕᑲᑕᐃᓐᓇᖅᖢᑎᒃ, ᐃᒡᒋᐊᖅᑯᕐᓗᖅᖢᑎᒃ, ᑎᒥᒥᒍᑦ ᐊᓐᓂᐊᕈᓘᔭᖅᐸᒃᖢᑎᒃ, ᑕᖃᓯᒪᓪᓗᑎᒃ, ᓂᕆᔪᒪᑲᑕᙱᖦᖢᑎᒃ, ᓈᙳᑲᑕᒃᐸᒃᖢᑎᒃ, 
ᐃᒪᒋᓪᓗᑦᑕᐅᖅ ᐃᒪᓐᓇᐅᕙᒃᑭᓪᓗᑎᒃ, ᒥᕆᐊᑲᑕᒃᐸᒃᖢᑎᒃ ᐊᕿᑦᑐᖅᓱᖅᖢᑎᒡᓘᓐᓃᑦ – ᐅᖃᐅᔾᔭᐅᒋᕗᑦᑕᐅᖅ ᐊᖏᕐᕋᖅᓯᒪᖁᔭᐅᓪᓗᑎᒃ.  

 
• ᒪᓕᒃᖢᑎᒃ ᐊᑐᖅᑕᐅᔪᒥᒃ ᓄᓇᕐᔪᐊᓕᒫᒥ ᐋᓐᓂᐊᖃᕐᓇᙱᑦᑐᓕᕆᔩᒃ ᑲᑐᔾᔨᖃᑎᒌᖏᑕ ᒪᓕᒃᑕᖓᓂᒃ, ᒐᕙᒪᒋᔭᐅᔫᑉ ᑲᓇᑕᒥᐅᓄᑦ ᐊᓯᖏᑕᓗ 

ᐃᓂᒋᔭᐅᔪᐃᑦ ᑲᓇᑕᓕᒫᒥ ᒪᓕᒃᑕᖓᓐᓂᒃ, ᓄᒃᑕᕐᓂᕐᒧᑦ ᐅᖃᐅᔾᔪᖅᑕᐅᓯᒪᔪᖃᙱᓚᖅ ᐊᔪᖅᑎᑦᑎᔪᖃᙱᓚᖅ ᓄᓇᕘᒥᐅᓂᒃ. 
 
ᓄᖅᑲᖅᑎᑦᑐᒪᒍᕕᐅᒃ ᓯᐊᒻᒪᒃᐸᓪᓕᐊᓂᕆᔭᖓ ᑕᒪᑐᒪ ᖃᓂᒪᓐᓇᐅᑉ: 

• ᐊᒡᒐᑎᑦ ᐅᐊᓴᕋᔪᒃᐸᒡᓗᒋᑦ - ᐆᓇᖅᑐᒧᑦ, ᐅᐊᓴᐅᑎᖃᑦᑎᐊᖅᑐᒧᑦ ᐃᒪᕐᒧᑦ ᐊᑐᖅᐸᒡᓗᑎᓪᓘᓐᓃᑦ ᐊᒡᒐᓄᑦ ᖁᐱᕐᕈᐃᔭᐃᔾᔪᑎᒥᒃ. 
• ᖁᐃᖅᓱᖅᐊᒡᓗᑎᑦ ᑕᒋᐅᖅᐸᒡᓗᑎᓪᓗ ᑕᓕᕐᓄᑦ. 
• ᐊᖏᕐᕋᖅᓯᒪᕙᒡᓗᑎᑦ ᐊᑐᕈᕕᑦ ᓇᓕᐊᖕᓂᑐᐃᓐᓇᖅ ᖃᐅᔨᔾᔪᑕᐅᓕᕈᓐᓇᖅᑐᓂᒃ ᑕᒪᑐᒧᖓ ᖃᓂᒪᓐᓇᒧᑦ. ᐱᕙᓪᓕᐊᑐᐃᓐᓇᕋᓱᒋᒍᕕᑦ, 

ᐅᖄᓚᕝᕕᒋᓗᒋᑦ ᓄᓇᔅᓯᓐᓂ ᐋᓐᓂᐊᕕᓕᐊᕐᕕᓯ. 
 
ᖃᓗᕆᑦᑐᑐᐃᓐᓇᐃᑦ ᐆᑎᖅᓇᖅᑐᑦ ᑲᒪᒋᔭᐅᑦᑎᐊᕆᐊᖃᖅᐳᑦ. ᑭᒃᑯᑐᐃᓐᓇᐃᑦ ᑕᒪᒃᑯᓂᖓᑦᑕᐃᓐᓇᖅ ᐊᑐᖅᑕᐅᔭᕆᐊᓕᖕᓂᒃ ᐊᑐᕆᐊᖃᖅᐳᑦ 
ᓄᖅᑲᖅᑎᑦᑎᓯᒪᔪᒪᒍᑎᒃ ᓯᐊᒻᒪᒃᐸᓪᓕᐊᓂᕆᔭᖓᓂᒃ ᑕᒪᑐᒪ ᖃᓂᒪᓐᓇᐅᑉ, ᓇᓂᕐᒥᐅᑕᐅᒐᓗᐊᕈᑎᒃ, ᓇᓂ ᐃᖅᑲᓇᐃᔭᖃᑦᑕᕋᓗᐊᕈᑎᒃ ᓇᒧᓪᓗ 
ᐳᓛᕆᐊᖅᐸᒃᑲᓗᐊᕈᑎᒃ. 
 
ᖃᐅᔨᒪᓕᖅᑕᖃᒃᑲᓐᓂᕈᒪᒍᕕᑦ ᑕᒪᑐᒧᖓ ᖃᓂᒪᓐᓇᒧᑦ, ᐅᖄᓚᕝᕕᒋᓗᒍ ᐋᓐᓂᐊᕕᒃᓯ ᐅᓇᓘᓐᓃᑦ www.fightflu.ca ᑕᑯᔭᖅᑐᕐᓗᒍ   

• ᑖᓐᓇ ᐱᓕᕆᕝᕕᒋᔭᐅᔪᖅ ᓂᕆᐅᒋᔭᖃᖅᐳᖅ ᖃᔅᓯᐅᓂᕆᔭᖏᑦ ᓇᓗᓇᐃᖅᑕᐅᓯᒪᓪᓚᑦᑖᓕᖅᑐᑦ ᓄᓇᕘᒥ ᐅᓄᖅᓯᒋᐊᖅᑕᐅᓂᐊᕋᓱᒋᔭᐅᓪᓗᑎᒃ 
ᖃᐅᔨᓴᕐᓂᕆᔭᐅᔪᑦ ᖃᐅᔨᒪᔭᐅᓕᖅᑐᑦ ᐱᐅᓯᒋᐊᖅᓯᒪᔪᒥᒃ ᓇᐅᑦᑎᖅᓱᕐᓂᕐᒧᑦ ᐊᑐᖃᑦᑕᖅᑕᑦᑎᓐᓂ, ᑕᒪᓐᓇᓗ ᐃᓱᓕᓚᐅᖅᖢᓂ ᔫᓂ 15-ᖑᑎᓪᓗᒍ, 
ᐱᓕᕆᐊᖑᕙᓪᓕᐊᖏᓐᓇᕐᓂᐊᕐᓂᖏᓐᓄᑦ ᐱᓇᓱᐊᕈᓯᐅᓂᐊᖅᑐᒧᑦ ᑎᑭᓪᓗᒍ.  

 
• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᐊᖃᑦᑎᐊᖏᓐᓇᖅᐳᑦ ᑭᒃᑯᑐᐃᓐᓇᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᑦᑕᕐᕕᒋᔭᐅᔪᒥᒃ 

ᑲᓇᑕᒥᐅᓄᑦ, ᐋᓐᓂᐊᖃᕐᓇᙱᑦᑐᓕᕆᔨᓂᒃ ᑲᓇᑕᒥᐅᓄᑦ ᐃᓕᕆᖃᑎᒋᕙᒃᑕᒥᓂᒡᓗ ᑕᒫᓂᓕᒫᖅ ᑲᓇᑕᒥ. ᑕᒪᓐᓇ ᐃᓚᖃᖅᑐᖅ ᓄᓇᓕᖕᓂ 
ᑭᒃᑯᑐᐃᓐᓇᓄᑦ ᐋᓐᓂᐊᖅᑖᕆᔭᐅᕙᒃᑐᓄᑦ ᐱᓕᕆᔨᓂᒃ ᑭᒃᑯᑐᐃᓐᓇᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᑦᑕᕐᕕᒋᔭᐅᕙᒃᑐᒥᒃ ᑲᓇᑕᒥᐅᓄᑦ ᑕᒪᒃᑯᐊ 
ᐊᐅᓪᓚᖅᑎᑕᐅᓚᐅᖅᑎᓪᓗᒋᑦ ᐊᒃᑐᖅᑕᐅᓯᒪᔪᓄᑦ ᓄᓇᓄᑦ ᐃᑲᔪᕆᐊᖅᖢᑎᒃ ᖃᐅᔨᓴᕐᓂᕐᒥᒃ ᑕᒪᑐᒧᖓ ᓯᐊᒻᒪᒃᐸᓪᓕᐊᓚᐅᖅᑐᒧᑦ ᐱᓇᓱᐊᕈᓯᐅᓵᖅᑐᒥ.  

 
 

 
### 
 
 

ᑐᓴᖅᑕᖃᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᓗᒍ:   
 
ᐹᒻ ᑰᓪᑐ, ᑐᓴᐅᒪᑎᑦᑎᔨ 
ᐋᓐᓂᐊᖃᕐᓇᙱᑦᑐᓕᕿᔨᒃᑯᑦ ᐃᓄᓕᕆᔨᒃᑯᓪᓗ, ᓄᓇᕗᑦ ᒐᕙᒪᒃᑯᖏᓐᓂ 
867 975-5712 / pcoulter@gov.nu.ca

